
இரண்டு பாடல்களில் கூறப்பட்டிருக்கும், புறத்தை எனப்படும் புறையாது, கிழக்குக் கடற்கரையில் உள்ள மற்றொரு துறைமுகப்பட்டினம், 'பெரிய அலைகள், ஒலியோடு, இயக்கமும் அடங்கியிருந்த, மேகம் சூழ்ந்த இரவில், கொழுத்த மீன்களைப் பிடிக்கும் பரதவர், பரந்த கடலில், தங்கள் மீன் பிடி திமில்களில், கடலின் இருளும் நீங்குமாறு ஏற்றியிருக்கும் விளக்குகள், போரில் புறம் காட்டாக் கோட்பாட்டினை உடைய வேந்தன் பாசறைக்கண் உள்ள, ஒயாது ஆடிக்கொண்டேயிருக்கும் இயல்புடையவாய, போர் யானைகளின் அழகிய முகத்தில் பூட்டியிருக்கும் முகப்படாங்களின் ஒள்ளிய சுடர்போலத் தோன்றும் , இடமாகிய, பா டி வ ரு ம் இரவலர்களைப் பிறரிடம் செல்லாவாறு வளைத்துக் கொள்ள வல்ல கைவண்மை வாய்ந்த கோமகனாகிய, குதிரைகள் பூண்ட சிறந்த தேர்ப் படையுடைய பெரியன் என்பானுக்கு உரிய, மலர் விரிந்த கொத்துக்களைக் கொண்ட புன்னை மரங்கள் நிறைந்த சோலைகளால் சூழப்பட்ட 'புறந்தை' என்றும், "கள் உண்டு மகிழ்ந்திருப்பவனும், நல்ல தேர் உடையவனும் ஆகிய பெரியன் என்பானுக்கு உரிய, கள் மணக்கும் பொறையாறு’’’ என்றும் கூறப்பட்டுளது.


'


'பெருந்திரை, முழக்கமொடு இயக்குஅவிந் திருந்த 

கொண்டல் இரவின் இருங்கடல் மடுத்த 

கொழுமீன் கொள்பவர் இருள் நீங்கு ஒண்சுடர் 

ஓடாப் பூட்கை வேந்தன் பாசறை 

ஆடியல் யானை அணிமுகத்து அசைத்த 

ஒடை ஒண் சுடர் ஒப்பத் தோன்றும் 

பாடுநர்த் தொடுத்த கைவண் கோமான் 

பரியுடை நற்றேர்ப் பெரியன், விரியினர் 


புன்னையம் கானல் புறந்தை முன்துறை



 - அகம் ; 100: 5 - 13: 

